Ғылым мен білім-ешқашан таусылмайтын тақырып
Қазақстан Республикасында білім беруді және ғылымды дамытудың 2020–2025 жылдарға арналған Мемлекеттік бағдарламасында ғылымның зияткерлік әлеуетін нығайтуда талантты жастар мен жоғары білікті мамандарды ғылымға тарту,ағылшын тілін меңгеру деңгейінжоғарылату және технологиялық даму мен инновация саласындағы дағдыларын күшейту жөнінде басымдықтарды іске асыру нақты көрсетілген.Ғылым мен білім-ешқашан таусылмайтын тақырып.Білімді ұрпақ қана елдің еңсесін көтеріп,экономиканы өрге сүйрейді.«Білім бүкіл өмір бойына» қағидасын жүзеге асыруды әрбір ұрпаққа ұғындыру біздің басты міндетіміз.Әр баланың қабілетін аша білу,білімнің даңғыл жолына бағыттау,ғылымға құштарлығын арттыру да мектептен бастау алады. Дарындылықтың негізі - ізденіс пен белсенділік. Мұстафа Шоқай атындағы №187 ақпараттық технология  мектеп-лицейінде «Ізденіс» оқушылар ғылыми қоғамы оқушылардың ғылыми зерттеушілік дағдыларын қалыптастыру,белгілі бір ғылым саласында өз білімін жетілдіруге арналған интеллектісін  дамыту мақсатында жұмыс жасауда.Осы орайда ғылыми қоғам жұмысын жандандыруда конференциялар, байқаулар, олимпиадалар, ғалымдармен кездесулер, көрмелер, ғылыми және жоғары оқу орындарының лабораториясына бару, ғылым, техника апталықтарына, басқа да бұқаралық шығармашылық істерге қатысу, түрлі байқауларды қою мен өткізу, референттік жұмыстарды талдау,өнертапқыштық жұмыстарды қорғау, сараптамалық лабораториялардың әдіс-тәсілін тереңдетіп көрсетудің маңыздылығы зор.
Жаңа оқу жылы басталғанда мектеп-лицейдегі 8 пәндік әдістемелік бірлестіктер өз отырыстарында оқушылардың зерттеу жұмыстарының орындаушылары мен жетекшілерін тағайындай отырып, олардың тақырыптарын бекітті. Зерттеу жұмыстарына таңдалған тақырыптардың өзектілігіне мән бере отырып таңдалған 30–дан аса жобаға мектеп-лицейдің педагог-зерттеуші санатындағы мұғалімдер мен 9 магистр мамандар жетекшілік жасайды.Оқушылардың зерттеу жұмысы кезеңмен ұйымдастыру барысында  келесі іс-әрекеттің кезеңдері аранайы белгіленген.
I. Даярлық (3-7- сыныптар);
II. Дамытушылық (8-9- сыныптар);
III. Өзіндік зерттеушілік (10-11- сыныптар)                                      

Өткен оқу жылында оқушыларымыз «Биология», «Қоршаған ортаны қорғау және адамның денсаулығы»,«Тіл тану»,«Тарих» және «Физика және техника» секциялары бойынша жоба қорғап облыстық кезеңдерден І,ІІ орындар иеленді.3-7 сыныптар бойынша өткізілген зерттеу жұмыстарының мектепішілік байқауында шығармашылық қабілетін танытқан   оқушылар анықталып 3 оқушының жұмысы «Зерде» зерттеу жобалары мен шығармашылық жұмыстар байқауының қалалық кезеңіне ұсынылды.
Дамытушылық кезең оқушылардың ғылыми жұмысты ұйымдастыру қабілетінің жетілуін қарастыратынын ескерер болсақ, 8-9 сынып оқушыларына олардың көзқарасын белсенді кеңейтуге бағытталған арнайы курстардың ұйымдастырылуының маңызы зор.Мектеп мұғалімдерінің жетекшілігімен 27 оқушы шығармашылық,спорттық,интеллектуалдық және ақпараттану әлеміне қатысты облыстық байқауларда жүлделі орындар иеленді. Дарынды оқушылармен жұмысты  ғаламтор көмегімен де тиімді ұйымдастыруға болады. Осы бағытта ұйымдастырылған облыстық олимпиадалар мен байқауларға 30 оқушы қатысып,  жетістіктерге қол жеткізгендігі әдістемелік жұмыстарды тиімді ұйымдастырудың нәтижелігі деп білемін.

